
Хөрөнгийн зах зээлийн онцлох мэдээ

ТОВЧ

• 7-р сард Хятадын экспорт 7.2%-иар өсөж, 322
тэрбум ам.долларт хүрсэн нь шинжээчдийн
таамгаас давлаа.

• Хятадын Европ, Зүүн өмнөд Ази, Австрали руу
нийлүүлсэн экспорт нэмэгдэж, АНУ руу чиглэсэн
экспортын бууралтыг нөхсөн.

• Юанийн ханшийн сулрал экспортын өрсөлдөх
чадварыг нэмэгдүүлж, Хятадын технологи, e-
commerce, logistics секторт сэргэлтийн дохио
өгч байна.

• Nasdaq түүхэн дээд түвшинд хаагдаж, Apple-
ийн хувьцаа АНУ-д үйлдвэрлэлд $100 тэрбумын
нэмэлт хөрөнгө оруулалт зарласны дараа
13.33%-иар өсөв.

• Холбооны нөөцийн банк 9-р сард хүү бууруулах
магадлал ~90% байна.

• Nasdaq-ийн EMA 40 ба EMA 80 нь өсөлтийн
трендийг бататгаж, богино хугацааны
буцаалтын дараа өсөлт үргэлжлэх төлөвтэй.

S&P 500 индексийн 
2025 оны таамаглал

Deutsche Bank 7,000 

Société Générale 6,750 

BMO Capital 
Markets 6,700 

Bank of America 6,666 

Barclays 6,600 

RBC Capital 
Markets 6,600 

Wells Fargo 6,500 

Citigroup 6,500 

Goldman Sachs 6,500 

Morgan Stanley 6,500 

JPMorgan Chase 6,500 

UBS 6,400 

Дундаж 6,678 

Биткойны зорилтот ханш 134,500 ам.доллар.



АНУ-ын зах зээлийн онцлох мэдээ 2025.08.04-08.08

NASDAQ ИНДЕКС ТҮҮХЭН ДЭЭД ХАНШАА ШИНЭЧЛЭН ТОГТООЛОО

Өнгөрсөн долоо хоногт АНУ-ын голлох индексүүд өсөлттэй байлаа. Nasdaq индекс
хамгийн сайн гүйцэтгэл үзүүлж, түүхэн дээд түвшинд хаагдлаа.

Apple АНУ-д үйлдвэрлэл хөгжүүлэхэд нэмэлт $100 тэрбумын хөрөнгө оруулалт хийнэ гэж
зарласнаар, хувьцаа нь 13.33%-иар өсөж, зах зээлийн өсөлтийг нийтэд нь дэмжлээ.

АНУ-ын гаалийн шинэ татвар пүрэв гарагт хэрэгжиж эхэлсэн ч зах зээлийн хариу үйлдэл
харьцангуй зөөлөн байлаа. Ерөнхийлөгч Трамп Энэтхэгийн бараануудад ОХУ-аас нефть
худалдан авж буйг шийтгэл болгож гаалийн татварыг 50%-д хүргэлээ. Харин
Швейцаритай хэлэлцээр амжилтгүй болж, импортын татвар 39%-д үлдэв.

9-р сард хүү бууруулах магадлал өндөр боллоо. Учир нь Холбооны нөөцийн банкны
албан тушаалтнууд ойрын саруудад бодлогын хүүг бууруулах магадлалтайг онцоллоо.
CME FedWatch-ийн тооцоогоор 9-р сард хүү бууруулах магадлал ~90% байна.

АНУ-ЫН ТАРИФ ӨНГӨРСӨН ПҮРЭВ ГАРАГААС ХЭРЭГЖИЖ ЭХЭЛЛЭЭ

АНУ-ЫН ТӨВ БАНК 9-Р САРД ХҮҮГЭЭ БУУРУУЛАХ МАГАДЛАЛ 90%-ТАЙ

NASDAQ: EMA 40 ба EMA 80 нь хаалтын ханшаас доор байрлаж, хүчтэй өсөх трендийг
дэмжиж байна. EMA хоорондын зөрүү тэлж байгаа нь трендийн эрч хүч өндөр хэвээр
байгааг илтгэнэ. Өмнөх дээд түвшнийг тестлэж, богино хугацааны буцаалт хийж байж
дахин өсөх магадлалтай (healthy pullback).

NASDAQ ИНДЕКСИЙН ХАНШИЙН ТӨЛӨВ



Хөрөнгийн зах зээлийн онцлох мэдээ 2025.07.28 – 08.03

БНХАУ-ЫН ХУВЬЦААНЫ ЗАХ ЗЭЭЛ ДОЛОО ХОНОГИЙГ ӨСӨЛТТЭЙ ХААЛАА

Өнгөрсөн долоо хоногт CSI 300 индекс 1.23%-иар, Хонконгийн Hang Seng индекс 1.43%-иар
өссөн байна.

Үүнд экспортын эерэг мэдээлэл гол нөлөө үзүүлжээ. 7-р сард Хятадын нийт экспорт 
өнгөрсөн жилийн мөн үеэс 7.2%-иар өсөж, 322 тэрбум ам.долларт хүрсэн нь шинжээчдийн 
хүлээлтээс өндөр байлаа. Европ, Зүүн өмнөд Ази, Австрали зэрэг зах зээл рүү нийлүүлэлт 
нэмэгдэж, АНУ руу чиглэсэн экспортын бууралтыг нөхсөн байна. 

АНУ руу хийсэн экспорт 6-р сард 16.1%-иар, 7-р сард 22%-иар тус тус унасан ч, бусад зах 
зээлд борлуулалт өссөн нь үүнийг тэнцвэржүүлжээ. Мөн 7-р сард юань ам.доллар болон 
бусад валютын эсрэг суларсан нь экспортын өрсөлдөх чадварыг нэмэгдүүлсэн гэж
таамаглаж байна. Үүнээс шалтгаалж:

• Нэгдүгээрт, Apple, Tesla, Qualcomm зэрэг Хятадад нийлүүлэлтийн сүлжээтэй АНУ-ын
технологийн компаниудын хувьцаанд эерэгээр нөлөөлж болзошгүй. Мөн Хятадын e-
commerce болон logistics секторт ч сэргэлт бий болж магадгүй (Alibaba, JD, Meituan зэрэг)

• Хоёрдугаарт, Энэ өсөлт түр зуурынх байж болзошгүй (жишээ нь тарифын хугацаанаас
өмнө захиалгын хэт өсөлтөөс шалтгаалсан) гэх 2 шалтгаантай байж болно.

Nvidia компанийн H20 чип нь Хятадад өндөр эрэлттэй бөгөөд Baidu, Alibaba, Tencent, 
DeepSeek зэрэг гол AI хөгжүүлэгчид ашигладаг билээ. Тэгвэл АНУ Хятад руу чипийн экспорт
хийхийг хориглоод байсан ч Nvidia, AMD компаниуд Хятадад хийсэн чипийн 
борлуулалтынхаа 15%-ийг АНУ-ын Засгийн газарт төлөхөөр болсон байна. Тэгэхээр Хятад
руу нийлүүлэгдэх чипний борлуулалт нэмэгдэхээр боллоо.



Хүснэгт 2: Энэ долоо хоногт тайлангаа зарлах компаниуд

Хүснэгт 1: Өнгөрсөн долоо хоногт тайлангаа зарласан компаниуд


	Slide 1
	Slide 2
	Slide 3
	Slide 4
	Slide 5

